ЎЗБЕКИСТОН   РЕСПУБЛИКАСИ   НОМИДАН 
Ҳ  У  К  М

2021 йил ноябрь ойининг 29 куни, жиноят ишлари бўйича Тошкент шаҳар Сирғали туман суди, ўз биносида, очиқ суд мажлисида, 
Раислик қилувчи – судья Б.Юсупов, 
Судья ёрдамчиси Ш.Худойбердиевнинг котиблигида, тарафлардан: давлат айбловчиси – Тошкент шаҳар Сирғали туман прокурорининг катта ёрдамчиси Б.Акромов, судланувчи ХХХ ва унинг ҳимоячиси – адвокат А.Каюмов, жабрланувчилар ААА ва ТТТнинг иштирокида ХХХга нисбатан 
1-489/21-(1-1011-2104/491)-сонли жиноят ишини кўриб чиқди. Иш ҳужжатларига кўра:
Мирзаев Умиджон Ахмадович (Mirzayev Umidjon Axmadovich), 1986 йил 24 июль куни Тошкент шаҳрида туғилган, миллати ўзбек, Ўзбекистон Республикаси фуқароси, маълумоти олий, вақтинча ишсиз, оилали, уч нафар фарзанди бор, муқаддам судланган:
1) Жиноят ишлари бўйича Миробод туман судининг 24.12.2019 йилдаги ҳукмига кўра, Ўзбекистон Республикаси ЖКнинг 168-моддаси 4-қисми “а” банди билан ЖКнинг 57-моддасини қўллаб, ЖКнинг 62-моддаси тартибида 31.017.690 сўм жарима жазоси тайинланган;
2) Жиноят ишлари бўйича Юнусобод туман судининг 28.04.2020 йилдаги ҳукмига кўра, Ўзбекистон Республикаси ЖКнинг 168-моддаси 1-қисми билан ЖКнинг 59-моддаси 8-қисми тартибида 32.436.800 сўм жарима жазоси тайинланган, жарима тўланган;
3) Жиноят ишлари бўйича Яккасарой туман судининг 27.10.2020 йилдаги ҳукмига кўра, Ўзбекистон Республикаси ЖКнинг 168-моддаси 4-қисми “а” банди билан айбли деб топилиб, базавий ҳисоблаш миқдорининг 400 баравари миқдорида 81.092.000 сўм жарима жазоси тайинланган, жиноят ишлари бўйича Сирғали туман судининг 02.03.2021 йилги ажрими билан тўланмаган 76.092.000 сўм жарима суммаси ЖКнинг 44-моддасига асосан иш ҳақининг 20 фоиз миқдорини давлат даромади ҳисобига ушлаб қолган ҳолда 1 йил 7 ой 4 кун ахлоқ тузатиш ишлари жазосига алмаштирилган, жазо ўталмаган;
4) Жиноят ишлари бўйича Сирғали туман судининг 08.04.2021 йилги ҳукмига кўра, Ўзбекистон Республикаси ЖКнинг 168-моддаси 4-қисми “а” банди ва 228-моддаси 2-қисми “а,б” бандлари билан айбли деб топилиб, ЖКнинг 59-моддаси 8-қисми тартибида базавий ҳисоблаш миқдорининг 400 баравари миқдорида 89.200.000 сўм жарима жазоси ва иш ҳақининг 20 фоиз миқдорини давлат даромади ҳисобига ушлаб қолган ҳолда 2 йил 6 ой ахлоқ тузатиш ишлари жазоси тайинланган, жарима тўланмаган, ахлоқ тузатиш ишлари жазоси ўталмаган;
5) Жиноят ишлари бўйича Сирғали туман судининг 16.06.2021 йилдаги ҳукмига кўра, Ўзбекистон Республикаси ЖКнинг 168-моддаси 3-қисми “а,б” бандлари билан ЖКнинг 59-моддаси 8-қисми, 
61,62-моддалари тартибида иш ҳақининг 20 фоиз миқдорини давлат даромади ҳисобига ушлаб қолган ҳолда 2 йил 9 ой 18 кун ахлоқ тузатиш ишлари жазоси тайинланган, 
6) Жиноят ишлари бўйича Яккасарой туман судининг 20.09.2021 йилдаги ҳукмига кўра, Ўзбекистон Республикаси ЖКнинг 168-моддаси 4-қисми “а” банди билан ЖКнинг 59-моддаси 8-қисми, 61-моддалари тартибида 8 йил 1 ой муддатга озодликдан маҳрум қилиш жазоси тайинланган, 
Тошкент шаҳар, Сирғали тумани, Улуғбек кўчаси, 
15-уйда яшовчи, иш бўйича “қамоққа олиш” эҳтиёт чораси қўлланилган, 30.09.2021 йилдан буён қамоқда сақланаётган, айблов хулосаси нусхасини ўз вақтида олган,
Ўзбекистон Республикаси ЖКнинг 168-моддаси 1-қисмида (эски таҳрир) ҳамда ЖКнинг 168-моддаси 4-қисми “а” банди билан айбланган.
Суд, судланувчи, жабрланувчилар ва гувоҳнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни 

А Н И Қ Л А Д И:

[bookmark: _Hlk77966416]ХХХ 2016 йил 15 июнь куни ўзганинг мулкини алдов йўли билан қўлга киритиш мақсадида, Тошкент шаҳар, Юнусобод туманида жойлашган Тошкент шаҳар халқ қабулхонасини яқинида ТТТ билан кўришиб, унга Тошкент шаҳар Мирзо Улуғбек тумани, Кичик ҳалқа йўли кўчасида жойлашган бўш ерлардан 8 сотих ер бўлагини олиб беришни ваъда қилиб, ундан 5.800 АҚШ доллар пулларни олиб, (Ўзбекистон Республикаси Марказий банкнинг 15.06.2016 йилдаги маълумотига кўра 1 АҚШ долларининг сўмга нисбатан қиймати 2.933,99 сўм - 17.017.142 сўм) берган ваъдасини бажармай, ТТТга жами 17.017.142 сўм миқдорида моддий зарар етказиб, пул маблағларини ўз шахсий эҳтиёжлари йўлида ишлатиб юборган. 
Бундан ташқари, ХХХ ўзининг жиноий хатти-ҳаракатларини такроран давом эттириб, 2020 йил 29 май куни ўзганинг мулкини алдов йўли билан қўлга киритиш мақсадида, таниши Исмандияров Эргаш Тургунович билан олдиндан жиноий тил бириктириб, бир гуруҳ бўлишиб, Сирғали тумани, Қўшқўрғон маҳалласи, Нуфузли 3-тор кўчаси, 91-ер бўлагини олдида бўла туриб, ушбу ер бўлагини АААга 50.000 АҚШ долларга сотишга келишишиб, АААдан ушбу ер бўлаги учун жами 30.000 АҚШ доллар пулларни олишиб, (Ўзбекистон Республикаси Марказий банкнинг 29.05.2020 йилдаги маълумотига кўра 1 АҚШ долларининг сўмга нисбатан қиймати 10.139,30 сўм - 304.179.000 сўм) берган ваъдаларини бажармай, АААга жами 304.179.000 сўм миқдорида моддий зарар етказишиб, пул маблағларини ўз шахсий эҳтиёжлари йўлида ишлатиб юборишган. 
Сирғали туман ИИО ФМБ ТБ терговчисининг 30.09.2021 йилдаги жиноят ишини алохида иш юритувга ажратиш тўғрисидаги қарорига асосан Э.Исмандияровга оид қисми алохида иш юритувига ажратилган.
Судланувчи ХХХ суд мажлисида, айбига тўлиқ иқрор бўлиб, дастлабки терговда берган кўрсатувларини тасдиқлаб, қуйидагиларни яъни, 2016 йил ёз ойларининг бошларида Тошкент шаҳар халқ қабулхонасида ишлаётган вақтида, уни олдига ўзини ТТТ деб таништирган шахс келганини, ТТТ Тошкент шаҳар Мирзо Улуғбек туманидан бўш ерлардан ер олиб беришда ёрдам беришни сўраганини, ТТТга ер олиб беришда ёрдам беришни ва ер олиб бериши учун бироз харажатлари борлигини айтганини, унга ер олиб берадиган бўлса ТТТ ҳамма харажатларини беришини айтганини, шундан сўнг ТТТга М.Улуғбек тумани, Кичик ҳалқа йўли кўчасида жойлашган Лак Бўёқ ишлаб чиқариш корхонасига етмасдан ўнг томондаги ерлардан 8 сотих ерни олиб беришни айтганини, ТТТ ушбу ерни тезроқ олиб беришни сўраганини, ушбу ер бўлагини тезлаштириб олиб бериш учун, ерни олиш харажатларини беришни сўраганини ва ТТТдан 2016 йил тахминан 15 июнь кунлари Тошкент шаҳар халқ қабулхонасини атрофида кўришиб, аввалига 2.500 АҚШ долларни ва орадан бир ҳафта ўтиб, Сирғали тумани қумариқ маҳалласини олдида яна 2.500 АҚШ доллар пулларни олганини, шундан сўнг, орадан тахминан бир ой ўтганидан кейин яна пул керак бўляпти деб ТТТдан яна 800 АҚШ доллар сўраганини, шунда у ишлари нима бўлаётганлигини сўраганини, унга ишлари ҳал бўлаётганлигини, тез кунларда ерни ТТТни номига расмийлаштириб беришини айтганини, кейин ТТТ билан Сирғали тумани, қумариқ маҳалласини олдида кўришиб, ундан ер учун яна 800 АҚШ долларни олганини, шунда ТТТга бемалол ишониши мумкинлини, тез кунларда ерни ҳужжатларини тўғрилаб беришини айтганини, шундан сўнг, ТТТга ваъда қилган ерни олиб беролмаганини, кейин ТТТ берган 5.800 АҚШ долларни сўраган вақтида, уни вақтдан ютиш учун алдаб келиб, ерни албатта олиб беришни ваъда қилиб юрганини, у ТТТга ер олиб бера олмасада ундан олган 5.800 АҚШ доллар пулларни ўз эҳтиёжлари учун ишлатиб юборганини, уни алдаб келганини, кейин ТТТ билан кўришиб, унга ер олиб бера олмаслигини, бироз муддат кутиб туришини ундан олган 5.800 АҚШ доллар пулларни албатта қайтариб беришини айтганини, шунда ТТТ бироз муддат кутиб туришини айтганини, ТТТ 2020 йил бошига қадар берган пулларини сўраб келганини, унга ҳар сафар пулларини албатта беришни, уни алдаб кетмаслигимни айтиб ишонтириб келганини, 2020 йил бошларида ТТТ билан Сирғали тумани қумариқ маҳалласида кўришиб, ундан ер учун олган 5.800 АҚШ доллардан 1.000 АҚШ долларини қайтариб берганини, ТТТга 4.800 АҚШ доллар пулларни ҳам тез кунларда беришни ваъда қилганини, шундан сўнг имконияти бўлмаганлиги учун ТТТга қолган 4.800 АҚШ доллар пулларни вақтида бера олмасдан, уни турли баҳоналар билан алдаб келишни давом еттирганини, 2020 йил 30 ноябрь куни ТТТ билан ўзини уйини олдида кўришган вақтида, унга оқ қоғозга бериши керак бўлган 4.800 АҚШ доллар пулларни 2020 йил 31 декабрь кунига қадар беришини айтиб, ушбу мазмунда тилхат ёзиб берганини, шундан сўнг, 2021 йил апрель ойида ТТТ билан кўришган вақтида, ундан қолган пулларни қачон беришини сўраганини, ТТТга ҳозирда имконияти йўқлигини, ушбу 4.800 АҚШ долларни узоғи билан 15 кунда беришини айтганини ва ушбу ҳақда тилхат ёзиб берганини, ҳозирда ТТТ билан келишиб олганини ва уни даъвоси йўқлигини, 2020 йил май ойининг охирларида таниши Исмандиёров Эргаш Турғуновичга Сирғали тумани, Қўшқўрғон маҳалласидаги, Нуфузли 3-тор кўчаси, 91-ер бўлагини сотишга қўйишни айтганлигини, Э.Исмандиёров ушбу ер бўлагини оладиган харидорни топганлигини айтиб, уни олдига боришни айтгани учун биргаликда, ушбу жойни кўрсатиш учун боришганини, у ерда ушбу ерни сотиб олиш мақсадида келган ААА билан кўришганини, ААА ушбу ер бўлагини сотиб олиши истаги борлигини айтганини, Э.Исмандиёровни ўзи ААА билан ушбу ер бўлагини нархини гаплашиб ўзаро келишиб, ушбу ер бўлагини АААга 50.000 АҚШ долларга сотишини айтганини, Э.Исмандиёров ва АААлар ўзаро ушбу ер бўлагини 50.000 АҚШ долларга сотиб олишга келишишганини, Э.Исмандияров менга ушбу ҳақида яъни ер бўлагини АААга 50.000 АҚШ долларга сотганлигини айтиб, пулларни ўзиз олинг деб айтганини, кейин Э.Исмандиёров АААдан ерни пулларидан яъни 50.000 АҚШ доллар пуллардан 50 фоизини яни 25.000 АҚШ доллар пулларни беришини сўраганини, шунда ААА 25.000 АҚШ доллар пулларни беришга рози бўлганидан сўнг, ундан 25.000 АҚШ доллар пулларни олиб бу ҳақда тилхат ёзиб берганини, кейин ААА уларга ишониб, олаётган ери учун олдиндан 25.000 АҚШ доллар пулларни беришини айтиб, уйидан пулларни ўғли орқали чақиртирганини, кейин ААА улардан ушбу ер бўлагини уни номига қандай тарзда расмийлаштириб беришини сўраганини улар ерни 2 ой ичида кадастр ҳужжатларини тўғрилаб АААни номига олди-сотди қилиш орқали ўтказиб беришни ваъда қилишганини, ААА ўғли Абдуллаев Бехруз олиб келган 25.000 АҚШ доллар пулларни унга берганини, кейин ушбу кунни ўзида яъни 2020 йил 29 май куни ушбу ер бўлагини олдида яъни Қўшқўрғон маҳалласи, Нуфузли 3-тор кўчаси, 91-ер бўлагини олдида АААдан шериги Э.Исмандиёров билан биргаликда 25.000 АҚШ доллар пулларни олишганини, шу 25.000 АҚШ доллар пулларни олган вақтида, олдида Э.Исмандияров ҳам бўлганини, кейин ўзи АААга фуқаролик паспортини нусхасини орқа томонига ушбу Қўшқўрғон маҳалласи, Нуфузли 3-тор кўчаси, 91-ер бўлагини 50.000 АҚШ долларига сотганлиги ва бошланишига ер бўлаги учун 25.000 АҚШ доллар пулларни олганлиги, қолган пулларни нотариусда ҳужжатларни расмийлаштириш вақтида олиши ҳақида тилхат ёзиб берганини, шу вақтда Э.Исмандиёров тилхатни ёзиб бер деб айтгани учун ушбу тилхатни ёзиб берганини, ушбу тилхатга Қўшқўрғон маҳалласида яшовчи Юлдашов Хасан ва АААни ўғли АААлар гувоҳ бўлишиб, имзо қўйишганини, шундан сўнг, Э.Исмандиёров АААга алдаб кетмаслигини у билан биргаликда уй ҳужжатларини қилиб беришини айтганини, ААА кетганидан кейин Э.Исмандиёров унга ушбу ер бўлагини АААни номига ҳокимни қарори, кадастр ҳужжатларини қилиб бериши учун 8.000 АҚШ доллар харажат кетишини айтиб аванс тариқасида 5.000 АҚШ доллар пулларни Бўриев Иззатни гувоҳлигида берганини, кейин Э.Исмандиёров ундан оилавий шароити учун ишлатиб туриши учун 500 АҚШ доллар пулларни сўраганини, 500 АҚШ доллар пулларни ҳам И.Бўриевни гувоҳлигида берганини, орадан  тахминан 20 кунлар ўтганидан кейин  Э.Исмандиёров яна 3.000 АҚШ доллар пулларни телефон қилиб сўраган вақтида, унга кўчада ишлари билан юрганлигини айтиб сўраган 3.000 АҚШ доллар пулларни отасидан олиши мумкинлигини айтганини, Э.Исмандиёров унинг уйига И.Бўриевни автомашинасида бориб 3.000 АҚШ долларини отаси Мирзаев Ахмад Йўлдошевичдан олиб кетганини, кейинчалик Э.Исмандиёров ундан олган 8.500 АҚШ доллар пулларга АААга ерни ҳужжатларини қилиб бермасдан, ушбу пулларни ўзини эҳтиёжларига ишлатиб юборганини, кейин ундан яна 10.000 АҚШ доллар пулларни сўраганини, у Э.Исмандиёровга яна 10.000 АҚШ доллар пулларни берганини, бироқ, шунда ҳам Э.Исмандиёров АААга ҳеч қандай уйни ҳужжатларини тўғрилаб бермаганини, бу орада унга пул керак бўлганлиги учун ўзи АААга телефон қилиб, ерни пулларини ҳисобидан яна 5.000 АҚШ доллар пулларни Сирғали тумани, қўйлиқ 5-даҳасида жойлашган Сирғали тумани ИИБ биносини олдида олганини, АААга олган пулларидан хавотир олмаслигини ушбу бўш ер бўлагини албатта номимга расмийлаштириб беришини, Э.Исмандиёровдан олган жами 18.500 АҚШ доллар пулларни нима қилганлигини сўраганида, Э.Исмандиёров олган пулларга шахсий уйида уста ишлатиб, уйини таъмирлатганлигини айтганини, кейин Э.Исмандиёровга нима қилиб бўлса ҳам АААга ҳужжатларини тўғрилаб беришни айтганини, Э.Исмандиёров билан биргаликда 25.000 АҚШ доллар пулларни АААдан олган бўлиб, ушбу пуллардан Э.Исмандиёров 18.500 АҚШ доллар пулларни гувоҳлар иштирокида берганини, ўзим 25.000 АҚШ доллардан қолган 6.500 АҚШ доллар пулларни ва ўзи олган 5.000 АҚШ доллар пулларни шахсий эҳтиёжларига ишлатиб юборганини, ҳозирда АААнинг унга даъвоси йўқлигини, ушбу ишларга бошқа ҳеч кимни алоқаси йўқлигини, ҳозирда қилган ишларидан қаттиқ пушаймондалигини маълум қилиб, жабрланувчиларни унга моддий даъвоси йўқлигини инобатга олиб енгиллик беришни сўради.
Жабрланувчи ААА суд мажлисида, қуйидагиларни, яъни 2020 йил май ойининг охирларида Сирғали тумани, Қўшқўрғон маҳалласидан бўш ер олиш мақсадида, Қўшқўрғон маҳалласига бориб, у ердан бўш ер қидириб юрган вақтида, Қўшқўрғон маҳалласида яшовчилар унга Қўшқорғон маҳалласи, Нуфузли 3-тор кўчасида бўш ер бўлаги борлигини ушбу бўш ер сотилишини, ерни бориб кўриши мумкинлигини айтишганини, шундан сўнг, ушбу жойга яъни Қўшқўрғон маҳалласи, Нуфузли 3-тор кўчасига борган вақтида, ҳақиқатан ҳам ушбу жойда шлакоблок ғишт билан ўралган бўш ер бўлаги борлигини кўрганини, кейин шу ерда яшовчилардан ушбу бўш ер бўлаги кимга тегишли эканлигини сўраганида, шу ерда яшовчилар унга ушбу бўш ер бўлагини эгасини телефон рақамини беришганини, кейин ер эгаси билан телефонда гаплашиб кўришиб олишга қилишганини, бироздан сўнг, ерни олдига кейинчалик унга таниш бўлган ХХХ ва Исмандияров Эргаш Турғуновичлар келишганини, Э.Исмандияров Қўшқўрғон маҳалласи, Нуфузли 3-тор кўчасида бўш 6 сотих ер майдонини 55.000 АҚШ долларга сотишини айтганини, Э.Исмандияров билан ушбу бўш ер бўлагини нархини 50.000 АҚШ долларга сотиб олишга келишганини, Э.Исмандияровни олдида уни шериги ХХХ келганини, унга ерни 50.000 АҚШ долларига сотишга келишганлигини айтганини, шу вақтда ХХХ ерни пулларидан яъни 50.000 АҚШ доллар пуллардан 70 фоизини яни 30.000 АҚШ доллар пулларни берса қолган пулларни нотариусда бериши мумкинлигини айтганини, шунда у рози бўлиб 25.000 АҚШ доллар пулларни беришни айтганини, бироқ ишончли бўлиш учун нимани гаров учун беришларини сўраганида, Э.Исмандияров унга акасини 6 сотихли уй ҳужжатларини гаров тариқасида беришини айтганини, шунда ХХХ уни ушбу гапларини тасдиқлаб, уй ҳужжатларини беришларини айтишганини, кейин уларга уй ҳужжатларини уни номига расмийлаштириб беролишини сўраганида, улар ушбу уй ҳужжатларини фақат гаров сифатида ушлаб туришини айтишганини, ХХХ ва Э.Исмандиёровлар унга уларга ишониши мумкинлигини, алдаб кетмасликларини айтишиб ишонтиришганини, шу вақтда ХХХ ушбу маҳаллада уларни ҳаммма танишини, ўзи милиция ходими бўлиб ишлашини айтиб, уни алдамасликларини айтганини, кейи у Э.Исмандияров ва ХХХларга ишониб, уларга 25.000 АҚШ доллар пулларни беришни таклиф қилганини, кейин Э.Исмандияров ва ХХХлардан ушбу Қўшқўрғон маҳалласи, Нуфузли 3-тор кўчаси, 91-ер бўлагини кадастр ҳужжатларини ва ер бўлагини уни номига қандай тарзда расмийлаштириб беришини сўраганида, улар 2 ой ичида ушбу Қўшқўрғон маҳалласи, Нуфузли 3-тор кўчаси, 91-ер бўлагини кадастр ҳужжатларини тўғрилаб уни номига олди-сотди қилиш учун ҳужжатларни тўғрилаб беришини айтиб ишонтиришганини, кейин уларни гапларига ишониб, ХХХни ички ишлар ходими бўлса керак ва ички ишлар ходими алдамаса керак деб ўйлаб унга ушбу кунни ўзида ўғли Абдуллаев Бехруз орқали 25.000 АҚШ долларини берганини, пулларни олаётганида уни олдида Э.Исмандияров ҳам бўлганини, ХХХни ўзи фуқаролик паспортини нусхасини орқа томонига Қўшқўрғон маҳалласи, Нуфузли 3-тор кўчаси, 91-ер бўлагини 50.000 АҚШ долларига сотганлигини ва бошига ер бўлаги учун 25.000 АҚШ доллар пулларни олганлигини, қолган пулларни нотариусда ҳужжатларни расмийлаштириш вақтида олишини айтиб, ушбу мазмунда тилхат ёзиб берганини, бунга ўғлим АААлар гувоҳ бўлганини, шунда Э.Исмандиёровга у ҳам тилхатга имзо қўйишини сўраганида, у тилхатга имзо қўймаслигини, унга акасини уйини ҳужжатларини гаров сифатида беришини айтиб берганини, шу билан орадан тахминан бир ярим ой ўтиб, ХХХ унга телефон қилиб, сотиб олаётган бўш ер бўлагини ҳужжатларини шериги Э.Исмандиёров билан биргаликда тўғрилаётганлигини ва ушбу ишларга яна пул кераклигини айтиб, ундан 5.000 АҚШ доллар пулларни ерни пулларини ҳисобидан беришни сўраганини, у рози бўлиб 5.000 АҚШ доллар пулларни Сирғали тумани, Қўйлиқ 5-даҳасида жойлашган Сирғали тумани ИИБ биносини олдида ХХХга сотиб олаётган ер бўлагини пулларини ҳисобидан берганини, улар ўзаро гаплашиб шу жойда яъни Сирғали тумани, Қўйлиқ 5-даҳасида жойлашган Сирғали тумани ИИБ биносини олдида турган вақтида, ХХХ билан кўп ички ишлар ходимлари кўришиб ўтиб кетишганини, шунда уни ХХХни ҳақиқатан ҳам ички ишлар ходими эканлигига ишончи ортганини, ХХХнинг ўзи ҳам ички ишлар ходими эканлигини айтиб, ҳозирда девонхонада қабулхонада хизмат сафарида юрганлигини айтганини, шу вақтни ўзида ХХХ фуқаролик паспортини нусхасини орқа томонига куёви Хамидов Абдуллажон Абдумалик ўғлидан ер бўлаги учун 5.000 АҚШ доллар олганлигини айтиб, ушбу мазмунда тилхат ёзиб берганини, тилхатга у ўзи гувоҳ сифатида имзо қўйганини, орадан бир ой ўтса ҳам ХХХ ва Э.Исмандиёровлар сотиб олаётган Қўшқўрғон маҳалласи, Нуфузли 3-тор кўчаси, 91-ер бўлагини ҳужжатларини тўғрилаб беришмаганини, Э.Исмандиёров ва ХХХларга телефон қилиб ҳужжатлар нима бўлганлигини сўраганида, улар ҳужжатларни тўғрилаётганлигини айтишиб, бироз муддат кутиб туришини сўрашганини, орада вақт чўзилавергани учун ХХХ ва Э.Исмандиёровларга бундан кейин уларга ишонмаслигини, ер учун берган пулларни қайтариб беришини сўраганини, улар ерни ҳужжатларини тўғрилаётганликларини айтишиб, у билан кўришиб олишларини айтишганини, кейин 2020 йил декабрь ойининг бошларида ХХХ билан телефон орқали гаплашганида, у ер масаласи бўйича Э.Исмандиёров телефон қилишини айтганини, кейин унга Э.Исмандиёров телефон қилиб, уни Сирғали тумани, Қумариқ маҳалласида жойлашган корейсларни Кимсан номли кафесини олдига чақирганини, ушбу жойга борганида, у ерда Э.Исмандиёров кутиб олганини, кейин Э.Исмандиёров унга ўзини таниши Музафаров Исломжон Илхомжоновични таништириб, бундан буёғига И.Музафаров унга сотиб олаётган ер бўлагини ҳужжатларини ҳаммасини қонуний йўл билан нотариус орқали тўғрилаб, ҳал қилиб беришини айтганини, шунда И.Музафаров унга олаётган ер бўлагини барча ҳужжатларини қонуний қилиб беришини айтганини, И.Музафаров ундан ушбу ишларни ҳал қилиш учун харажати борлигини айтиб, бу учун унга 10.000 АҚШ доллар пулларни беришни сўраганини, шу вақтда И.Музафаров унга ер бўлагини ҳужжатларини узоғи билан 2021 йил январь ойининг охирига қадар ҳал қилиб нотариус орқали ўтказиб беришга ваъда қилганини, шунда Э.Исмандиёров ҳам ушбу 10.000 АҚШ доллар пулларни берадиган бўлса иши тезроқ ҳал бўлишини айтиб, И.Музафарони гапларини тасдиқлаганини, шунда И.Музафаровга Э.Исмандиёров ва ХХХларга ер бўлаги учун 30.000 АҚШ доллар пулларни берганлигини, бироқ иши ҳал бўлмаганлигини айтиб, 10.000 АҚШ доллар пулларни бера олмаслигини айтганида Э.Исмандиёров ва И.Музафаровлар ушбу 10.000 АҚШ доллар пулларни берса иши аниқ ҳал бўлишини айтишганини, кейин уларга пулларим йўқлигини айтиб, уларни олдидан кетганини, шундан сўнг, орадан 2-3 кун ўтиб, унга И.Музафаров телефон қилиб, кўришиб олишни таклиф қилганини, кейин у И.Музафаров билан Сирғали тумани Қўйлиқ 5-даҳасида кўришган вақтида, уни олдида Э.Исмандиёров ҳам бўлганини, шунда улар сотиб олаётган ер бўлагини ҳужжатларини қонуний тўғирлаш учун 10.000 АҚШ доллар пулларни беришни яна сўрашганини, И.Музафаров ва Э.Исмандиёровлар унга ушбу бераётган 10.000 АҚШ доллар пуллари ҳам ер учун берилган пуллар ичига киришини айтишганини, шунда И.Музафаров ушбу 10.000 АҚШ доллар пулларни тезроқ берса ҳужжатларни тезроқ расмийлаштиришини ва ер бўлагини тезроқ унинг номимга нотариал тарзда расмийлаштириб беришни айтганини, И.Музафаров ундан олаётган 10.000 АҚШ доллар пулларни олгани учун гаров сифатида ўзига тегишли бироқ қариндошини номида бўлган Яшнобод тумани, Оханграбо кўчаси, 7-уй, 38-хонадонни кадастр ҳужжатларини бериб, ушбу кадастр ҳужжатларини гаров сифатида олишни айтганини, кейин у ушбу уй ҳужжатларини ўзига гаров сифатида олиб қолганини, сўнг ХХХга телефон қилиб, таниши И.Музафаров ерни пулларидан 10.000 АҚШ доллар пулларни сўраётганлигини айтганида, ХХХ ушбу 10.000 АҚШ доллар пулларни беришини, гаров сифатида уйини кадастр ҳужжатларини олишни ва И.Музафаровдан ушбу уйини ўзини номимга ўтказиб беришини сўрашни айтганини, кейин у И.Музафаровга телефон қилиб, ўзига берган уйини ҳужжатларини олмаслигини, ушбу уйни номига вақтинча нотариал тарзда расмийлаштириб беришини сўраганида, у ушбу уйда 8 дан ортиқ киши доимий рўйхатда туришини, ушбу уйни уни номига ўтказишга кўп вақт кетишини айтиб, уни алдаб кетмаслигини унга 10.000 АҚШ доллар пулларни берса иши ҳал бўлишини айтиб ишонтирганини, кейин И.Музафаровга ишониб 10.000 АҚШ долларини 2020 йил 23 декабрь куни Шахристанский кўчасида кўришиб КИА русумли автомашинасини ичида ер бўлагини тезроқ уни номига расмийлаштириб бериш учун сотиб олаётган ер хисобидан И.Музафаровнинг танишлари бўлган гувоҳлар К.Мухитдинов ва Р.Муратовлар гувоҳлигида берганини, И.Музафаров ундан олган 10.000 АҚШ доллари учун унга гаров тариқасида Яшнобод тумани, Охангробо кўчаси, 7-уй, 38-хонадонни кадастр ҳужжатларини берганини ва олган пуллар учун унга ўзини фуқаролик паспортини нусхасига тилхат ёзиб берганини, шундан сўнг И.Музафаров унга сотиб олаётган Қўшқўрғон маҳалласи, Нуфузли 3-тор кўчаси, 91-ер бўлаги уни номига 1990 йил 25 декабрда ажратилганлиги тўғрисидаги қарорни бериб, ушбу қарор бўйича ерни номига олишини айтганини, кейин эса И.Музафаров унга ушбу қарорни ҳеч кимга кўрсатмаслигини айтганини, шунда у берган ҳужжатига ишонмаслигини айтганида, у Тошкент вилояти, Қибрай тумани шахсий таркиб ҳужжатлари давлат архивига бориб ушбу қарорни кўрсатса, ушбу қарор ҳақиқий эканлиги тўғрисида маълумотнома беришини айтганини, кейин 2020 йил 24 декабрь куни И.Музафаров айтган жойга яъни Тошкент вилояти, Қибрай туман архив бўлимига борганида, у ерда И.Музафаровни ўзи кутиб олиб, архивга кириб, қўлидаги қарорни кўрсатса ушбу қарорни ҳақиқий эканлигини тўғрисида маълумотнома беришларини айтганини, кейин архив ходимлари унга ушбу қарорни ҳақиқий эканлиги тўғрисида маълумотнома беришганини, сўнг, ушбу қарорни текшириш мақсадида у Сирғали туман кадастрга номига ер ажратилиши тўғрисидаги қарор нусхасини тақдим қилганида, Сирғали туман кадастр ходимлари ушбу қарорни кўриб, ушбу қарор билан ерга эгалик қила олмаслигини, ушбу қарор қалбаки эканлигини айтишганини, у ушбу қарорни И.Музафаровдан олган вақтида ҳам ушбу қарорни қалбаки эканлигини билганлигини, чунки, ушбу қарорда 1990 йил билан уни исм фамилияси ёзилган бўлганини, шундан сўнг, И.Музафаровга ушбу қарор ва унга ер бўлагини қурилиш учун берган лойиҳаси ҳам қалбаки эканлигини айтганидан, И.Музафаров ундан лойиҳани олиб қўйиб қайтариб бермаганини, кейин И.Музафаровдан олган 10.000 АҚШ доллар пулларни қайтаришни сўраганида, И.Музафаров унга 10.000 АҚШ доллар пулларни эрта-индин беришини айтиб, ҳозирги кунга қадар алдаб келаётганини, шунингдек, ХХХ ва унинг шериги Э.Исмандиёровлардан ҳам ер бўлаги учун олган 30.000 АҚШ доллар пулларни сўраганида, улар унга бошқа жойдан ер қилиб беришини айтиб алдаб келаётганлиги учун ИИБ га ариза билан мурожаат қилганини, бироқ ҳозирда судланувчига моддий даъвоси йўқлигини маълум қилди.
Жабрланувчи ТТТ суд мажлисида, қуйидагиларни, яъни у 2016 йил ёз ойларининг бошларида Тошкент шаҳар халқ қабулхонасига ер олиш мақсадида борган вақтида, ўзини қабулхонада ишловчи ҳодим деб таништирган ХХХ билан танишиб қолганини, шунда ХХХ унга мурожаати юзасидан ёрдам беришини айтганини, шунда ХХХдан М.Улуғбек туманидан ер олиб беришини сўраганида, ХХХ унга хоҳлаган жойдан ер олиб беришини фақат бироз харажатлари борлигини айтганини, ХХХга ер олиб бериши харажатлари бўлса беришини айтганини, ХХХ унга М.Улуғбек тумани, Кичик ҳалқа йўли кўчасида жойлашган лак бўёқ ишлаб чиқариш корхонасига етмасдан ўнг томондаги ерлардан 8 сотих ерни тезлаштириб олиб беришини айтиб, ерни олиш харажатларини беришини сўраганини, кейин ХХХ билан 2016 йил тахминан 15 июнь кунлари Тошкент шаҳар халқ қабулхонасини олдида кўришиб, аввалига 2.500 АҚШ доллар ва орадан бир ҳафта ўтиб, Сирғали тумани Қумариқ маҳалласини олдида яна 2.500 АҚШ долларни берганини, шундан сўнг, орадан тахминан бир ой ўтганидан сўнг 
ХХХ ундан яна пул сўраб, уни ишлари ҳал бўлаётганлигини айтганини, ХХХга яна 800 АҚШ доллар пулларни Сирғали тумани Қумариқ маҳалласини олдида берганини, шунда ХХХ унга бемалол ишониши мумкинлигини, тез кунларда ерни ҳужжатларини тўғрилаб беришини айтиб ишонтирганини, бироқ, орадан бир неча кунлар ўтса ҳам ХХХ ҳеч қандай ерни олиб бермасдан, ундан олган пулларни ҳам қайтариб бермасдан алдаб келишни давом етканини, шундан сўнг, ХХХдан берган пулларини 2020 йил бошига қадар сўраб келганини, ХХХ ҳар сафар олган пулларини албатта қайтаришини айтиб уни алдаб келганини, 2020 йил бошларида ХХХ унга Сирғали тумани Қумариқ маҳалласида 1.000 АҚШ доллар пулларни қайтариб берганини ва қолган 4.800 АҚШ доллар пулларни унга тез кунларда беришини айтганини, шу билан орадан бир неча ойлар ўтиб, ХХХни уйига бир неча боришига қарамасдан иш ҳал бўлмаганини, ХХХни ҳаттоки уйидан ҳам тополмай қолганини, 
шундан сўнг 2020 йил 30 ноябрь куни ХХХни излаб уйига борган вақтида, уйини олдида уни ушлаб олганини, кейин ХХХ унга оқ қоғозга бериши керак бўлган 4.800 АҚШ доллар пулларни 2020 йил 31 декабрь кунига қадар беришини айтиб, ушбу мазмунда тилхат ёзиб берганини, бироқ, ХХХ ваъдасида турмасдан унга ҳеч қандай пулларини қайтариб бермаганини, шундан сўнг, 2021 йил апрель ойида ХХХга нисбатан чора кўриш учун ИИБга ариза билан мурожаат қилганини, кейин суриштирув давомида ХХХ унга бериши керак бўлган 4.800 АҚШ доллар пулларни 15 кун ичида бериши ҳақида тилхат ёзиб берганини, лекин ушбу кун ўтса-да пулларни қайтармаганини, бироқ ҳозирда судланувчи ХХХга моддий даъвоси йўқлигини маълум қилди.
Гувоҳ Исмандияров Эргаш Тургунович суд мажлисида, 2018 йилда у ХХХ билан танишганлигини, 2020 йил тахминан март апрель ойларида ХХХ унга Сирғали тумани, Қўшқўрғон маҳалласидаги, Нуфузли 3-тор кўчаси, 91-ер бўлагини шлакоблок билан ўраб кейинчалик сотишни таклиф қилганини, у ўзи уй ремонти билан шуғулланганлиги боис рози бўлиб усталарни топиб келиб ХХХ айтган ер ҳудудини ўратганлигини, тахминан май ойининг охирларида ХХХ ушбу ерни сотиш учун харидор топишни сўраганлигини, шунга асосан у таниш билишларга ХХХни таклифини айтганини, тахминан 2020 йил май ойининг оҳирларида кейинчалик унга шахси таниш бўлган ААА телефон қилиб Сирғали тумани, Қўшқўрғон маҳалласи, Нуфузли 3-тор кўчасидаги ер бўлагини сотиб олиш истагини билдирганини, у бу ҳақида ХХХга маълум қилганини, сўнг ААА билан ушбу сотиладиган жой яъни Қўшқўрғон маҳалласи, Нуфузли 3-тор кўчасида кўришганини, у билан ХХХ ҳам бўлганини, ХХХга ерни сотиб олмоқчи бўлган ААА билан ўзи савдолашишини айтиб Қўшқўрғон маҳалласи, Нуфузли 3-тор кўчасида бўш 6 сотих ер майдонини 55.000 АҚШ долларга сотишини айтганини, ААА ушбу ер бўлагини 50.000 АҚШ долларга сотиб олиши мумкинлигини маълум қилганини, у рози бўлиб, АААга шериги ХХХнинг олдида ерни 50.000 АҚШ долларига сотишга келишганлигини, шу вақтда ХХХ АААга ерни пулларидан яъни 50.000 АҚШ доллар пуллардан 70 фоизини яъни 30.000 АҚШ доллар пулларни берса қолган пулларни нотариусда бериши мумкинлигини айтганини, шунда ААА рози бўлганини, бироқ олдиндан 
25.000 АҚШ доллар пулларни беришни айтганини, ва ишончли бўлиш учун нимани гаров учун беришларини сўраганида, у ААА акасини 
6 сотихли уй ҳужжатларини гаров тариқасида беришини айтганини, шунда ХХХ ҳам ушбу гапларини тасдиқлаб, уй ҳужжатларини беришларини айтишганини, кейин ААА ушбу уй ҳужжатларини унинг номига расмийлаштириб беролишини сўраганида, ушбу уй ҳужжатларини фақат гаров сифатида ушлаб туришини айтишганини, шундан сўнг ўзи шахсий ишлари билан кетганини, ХХХ ва ААА шу жойда пулни кутиб қолишганини, ушбу кунни ўзида яъни 2020 йил 29 май куни бироздан сўнг уларни олдига борганида ХХХ АААдан ўғли ААА олиб келган 25.000 АҚШ долларини Қўшқўрғон маҳалласи, Нуфузли 3-тор кўчасида бўш 6 сотих ер майдонини учун олганини, ва АААга ишончли бўлиш учун паспорт нусхаси орқасига тилхат ёзиб имзо қўйиб берганини, ААА унга ҳам имзо қўйишни сўраганида рози бўлмаганини, улар ерни 2 ой ичида кадастр ҳужжатларини тўғрилаб АААни номига олди-сотди қилиш орқали ўтказиб беришни ваъда қилишганини, ХХХдан АААга сотилган ерга ҳокимни қарори, кадастр ҳужжатларини қилиб бериши учун 8.000 АҚШ доллар харажат кетишини айтиб аванс тариқасида 5.000 АҚШ доллар пулларни Бўриев Иззатни гувоҳлигида олиб берганлигини, бундан ташқари оилавий шароитимга ишлатиб туриши учун ХХХдан яна 500 АҚШ доллар пулларни олганини, сўнг тахминан 20 кунлар ўтганидан кейин ХХХдан яна 3.000 АҚШ доллар пулларни телефон қилиб сўраган вақтида, ХХХ кўчада ишлари билан юрганлигини айтиб сўраган 3.000 АҚШ доллар пулларни отасидан олиши мумкинлигини айтганини, шунда И.Бўриевни автомашинасида ХХХнинг уйига бориб 3.000 АҚШ долларини отаси Мирзаев Ахмад Йўлдошевичдан олиб кетганини, кейинчалик Р.Мирзаевдан олган 8.500 АҚШ доллар пулларга АААга ерни ҳужжатларини қилиб бермасдан, ушбу пулларни ўзини эҳтиёжларига ишлатиб юборганини, кейин ХХХ унга телефон қилиб нима қилиб бўлса ҳам АААга ерни ҳужжатларини тўғрилаб беришни айтганини, шундан сўнг у 2020 йил декабрь ойининг бошларида АААга телефон қилиб уни Сирғали тумани, Қумариқ маҳалласида жойлашган корейсларни Кимсан номли кафесини олдига чақирганини, ушбу жойда у билан ўзини таниши Музафаров Исломжон Илхомжонович ҳам бўлганини, ААА келганидан сўнг И.Музафаров билан таништириб бундан буёғига унга сотилган ер бўлагини ҳужжатларини ҳаммасини И.Музафаров қонуний йўл билан нотариус орқали тўғрилаб, ҳал қилиб беришини айтганини, шунда И.Музафаров АААга олаётган ер бўлагини барча ҳужжатларини қонуний қилиб беришини айтганини, И.Музафаров ундан ушбу ишларни ҳал қилиш учун харажати борлигини айтиб, бу учун 10.000 АҚШ доллар пулларни беришни сўраганини, шу вақтда И.Музафаров унга ер бўлагини ҳужжатларини узоғи билан 2021 йил январь ойининг охирига қадар ҳал қилиб нотариус орқали ўтказиб беришга ваъда қилганини, шунда у ҳам АААга ушбу 10.000 АҚШ доллар пулларни берадиган бўлса иши тезроқ ҳал бўлишини айтиб, И.Музафарони гапларини тасдиқлаганини, шунда И.Музафаровга олдида Э.Исмандиёровдан ХХХ ер бўлаги учун 30.000 АҚШ доллар пулларни олиб бўлганини, бироқ иши ҳал бўлмаганлигини айтганини, ААА 10.000 АҚШ доллар пулларни бера олмаслигини айтганида И.Музафаров ушбу 10.000 АҚШ доллар пулларни берса иши аниқ ҳал бўлишини айтганини, кейин ААА уларга пуллари йўқлигини айтиб, уларни олдидан кетганини, шундан сўнг, орадан 2-3 кун ўтиб, И.Музафаров АААга телефон қилиб, кўришиб олишни таклиф қилганини, кейин у И.Музафаров билан Сирғали тумани Қўйлиқ 5-даҳасида кўришганини, шунда АААга сотиб олаётган ер бўлагини ҳужжатларини қонуний тўғирлаш учун 10.000 АҚШ доллар пулларни беришни яна сўрашганини, уларга ААА берадиган 10.000 АҚШ доллар пуллари ҳам ер учун берилган пуллар ичига киришини айтишганини, шунда И.Музафаров ушбу 10.000 АҚШ доллар пулларни тезроқ берса ҳужжатларни тезроқ расмийлаштиришини ва ер бўлагини тезроқ АААнинг номимга нотариал тарзда расмийлаштириб беришни айтганини, И.Музафаров ундан олаётган 10.000 АҚШ доллар пулларни олгани учун гаров сифатида ўзига тегишли бироқ қариндошини номида бўлган Яшнобод тумани, Оханграбо кўчаси, 7-уй, 38-хонадонни кадастр ҳужжатларини бериб, ушбу кадастр ҳужжатларини гаров сифатида олишини айтганини, кейин ААА ушбу уй ҳужжатларини ўзига гаров сифатида олиб қолганини, сўнг ХХХга ушбу ҳолатни маълум қилиб қўйганини, кейинчалик билишича И.Музафаров 10.000 АҚШ доллар пулларни АААдан олиб ерни ҳужжатларини расмийлаштириб бера олмаганини, у ХХХдан олган пулларини қарзга олганини, ер сотишдан моддий манфаатдор бўлмаганини, бундан ташқари ХХХ унинг яшаш хонадонини гаровга қўйиб банкдан кредит пул маблағларини олиб шахсий эхтиёжларига сарфлаб юборганини, ушбу ҳолат юзасидан ХХХ жиноят ишлари бўйича Яккасарой туман судининг 20.09.2021 йилдаги ҳукмига кўра, Ўзбекистон Республикаси ЖКнинг 168-моддаси 4-қисми “а” банди билан айбли деб топилиб ЖКнинг 59-моддаси 8-қисми, 61-моддалари тартибида 8 йил 1 ой озодликдан маҳрум қилиш жазосига судланганлигини маълум қиламан.
Суд, давлат айбловчисининг хулосаси ва ҳимоячиларнинг мулоҳазасини тинглаб, жиноят иш ҳужжатларини ўрганиб чиқиб, судланувчининг жиноят содир этганликдаги айби, жабрланувчиларнинг аризалари, тушунтириш хатлари, сўроқ қилиш ва юзлаштириш баённомалари, нарсани кўздан кечириш баённомаси, ашёвий далил деб эътироф этиш, уни жиноят ишига бирлаштириш қарори ҳамда жиноят иши бўйича барча тўпланган Ўзбекистон Республикаси ЖПК 95-моддаси тартибида текширилган ва баҳоланган бошқа далиллар билан тўлиқ исботланган деб ҳисоблайди.
Суд, дастлабки тергов органи томонидан ХХХнинг:
жабрланувчи ТТТни 5.800 АҚШ долларини эгаллаш эпизоди бўйича - фирибгарлик яъни алдаш ёки ишончни суиистеъмол қилиш йўли билан ўзганинг мулкини қўлга киритишда ифодаланган ҳаракатлари Ўзбекистон Республикаси ЖКнинг 168-моддаси 1-қисми (эски таҳрир) билан 
жабрланувчи АААнинг 30.000 АҚШ долларини эгаллаш эпизоди бўйича - фирибгарлик яъни алдаш ёки ишончни суиистеъмол қилиш йўли билан такроран хавфли рецидивист томонидан ўзганинг мулкини жуда кўп миқдорда қўлга киритишда ифодаланган ҳаракатлари Ўзбекистон Республикаси ЖКнинг 168-моддаси 4-қисми “а” банди билан тўғри квалификация қилинган.
Бироқ, Ўзбекистон Республикаси ЖКнинг 64-моддаси 1-қисми “а” бандига кўра, ижтимоий хавфи катта бўлмаган жиноят содир этилган вақтдан бошлаб 2 йил ўтиб кетган бўлса, шахс жавобгарликдан озод қилиниши ва жиноят иши кўра тугатилиши белгиланган. 
Иш ҳужжатларига кўра, ХХХ 15.06.2016 йилда ТТТга ер олиб беришни ваъда қилиб унинг 5.800 АҚШ долларини эгаллаб берган ваъдасини бажармай эгаллаган пулларини шахсий эҳтиёжларига ишлатиб юбориб Ўзбекистон Респуюликаси ЖКнинг (эски таҳрирда) 168-моддаси 1-қисмида назарда тутилган жиноятни содир этган, бинобарин унинг ушбу жинояти ЖКнинг 15-моддаси 1-қисмига кўра, ижтимоий хавфи катта бўлмаган жиноятлар тоифасига киради ҳамда ушбу жиноят учун жавобгарликка тортиш муддати икки йилни ташкил қилади. 
Ўзбекистон Республикаси Олий суди Пленумининг 2017 йил 11 октябрдаги 35-сонли ўзгартириш ва қўшимчалар билан қарорининг 7 бандига кўра “Мулкни эгаллашга қаратилган фирибгарлик, мазкур мулк айбдор ёки бошқа шахсларнинг ғайриқонуний эгалигига ўтган ва улар ундан хоҳлаган тарзда фойдаланиш ёки тасарруф этиш реал имкониятига эга бўлган пайтдан тугалланган деб топилиши лозимлиги ҳақида раҳбарий кўрсатувлар берилган содир бўлганидан бошлаб, 2 йилдан ошиқ муддат ўтиб кетган, мазкур жинояти учун жавобгарликка тортиш муддатининг ўтишини тўхтатадиган ва узадиган асосларни юзага келтирмаслиги қонунда мустаҳкамлаб қуйилган.
Шунингдек, Жиноят кодексига шарҳларда “Жиноятларнинг реал жамида ЖКнинг 64-моддасидан келиб чиқиб, шахс алоҳида ҳаракатлар орқали турли жиноятлар содир этганида, жиноий жавобгарликка тортиш муддати унинг ҳар бир жиноий қилмиши учун алоҳида ҳисобланиши белгиланган.
Демак, бундай ҳолда ХХХнинг ижтимоий хавфи катта бўлмаган қилмиши учун жавобгарликка тортиш муддати алоҳида ҳисобланиши лозим бўлади. 
Юқорида баён қилинганларга кўра, суд, судланувчини ХХХнинг 15.06.2016 йилда ТТТга ер олиб беришни ваъда қилиб унинг 
5.800 АҚШ долларини эгаллаб берган ваъдасини бажармай эгаллаган пулларини шахсий эҳтиёжларига ишлатиб юборганлик эпизоди бўйича унга Ўзбекистон Республикаси ЖКнинг (эски таҳрирда) 168-моддаси 1-қисмида назарда тутилган жиноятни содир этишда эълон қилинган айблов бўйича жавобгарликка тортиш муддати ўтиб кетганлиги боис уни Ўзбекистон Республикаси ЖКнинг 64-моддаси 1-қисми “а” бандига ҳамда Ўзбекистон Республикаси ЖПКнинг 83-моддаси 1-бандига асосан жавобгарликдан озод қилишни лозим деб топади. 
Суд, судланувчи ХХХга нисбатан жазо тури ва миқдорини тайинлашда содир этилган жиноятнинг ижтимоий хавфлилик даражаси ва хусусиятини, унинг шахсини эътиборга олиб, илгари ҳам қасддан содир этган жинояти учун жазо тайинланганидан сўнг, яна қасддан ғараз ниятларда жиноят содир қилганлиги жазони оғирлаштирувчи ҳолат деб, бироқ у айбига иқрорлиги ва қилмишидан пушаймонлиги, жабрланувчиларни моддий даъвоси йўқлигини жазони енгиллаштирувчи ҳолатлар деб эътироф этиб, мазкур енгиллаштирувчи холатлар мажмуини жиноятни ижтимоий хавфлилик даражасини жиддий камайтирувчи ҳолат деб эътироф этиб, унга 
ЖКнинг 168-моддаси 5-қисми талабидан келиб чиқиб, Ўзбекистон Республикаси ЖКнинг 57-моддасини қўллаган ҳолда, у айбли деб топилаётган модда санкциясида назарда тутилмаган ахлоқ тузатиш ишларини тайинлашни, шунингдек унинг жиноят ишлари бўйича Яккасарой туман судининг 20.09.2021 йилдаги ҳукмига қадар содир қилган жинояти аниқланганлигини инобатга олиб, унга нисбатан ЖКнинг 59-моддаси 8-қисми ва 61-моддаси тартибида жазоларни қисман қўшиш йўли билан узил-кесил жазо тайинлашни лозим топади.
Суд, жабрланувчи ААА ва ТТТларнинг судланувчи ХХХга даъвоси йўқлиги ҳақидаги аризаларини инобатга олишни лозим топади.
Ўзбекистон Республикаси ЖПКнинг 84, 462-463, 465-468, 471-473 моддаларига амал қилиб, суд
Ҳ У К М	Қ И Л Д И :

ХХХни Ўзбекистон Республикаси ЖКнинг 168-моддаси 1-қисмида (эски таҳрир) назарда тутилган эпизоди бўйича жавобгарликка тортиш муддати ўтиб кетганлиги муносабати билан Ўзбекистон Республикаси ЖПКнинг 83-моддаси 1-бандига асосан жавобгарликдан озод қилинсин.
Мирзаев Умиджон Ахмадович (Mirzayev Umidjon Axmadovich), Ўзбекистон Республикаси ЖКнинг 168-моддаси 4-қисми “а” бандида назарда тутилган жиноятни содир қилганликда айбдор деб топилсин унга 
ЖКнинг 57-моддасини қўллаб иш ҳақининг 30 фоизини давлат даромадига ушлаб қолган ҳолда 3 (уч) йил муддатга ахлоқ тузатиш ишлари жазоси тайинлансин.
ХХХга Ўзбекистон Республикаси ЖКнинг 59-моддаси 8-қисми ва 61-моддаси тартибида, жиноят ишлари бўйича Яккасарой туман судининг 20.09.2021 йилдаги ҳукми билан тайинланган жазо муддатига қисман қўшган ҳолда узил-кесил ўташ учун 8 (саккиз) йил 3 (уч) ой муддатга озодликдан маҳрум қилиш жазоси тайинлансин. 
Тайинланган жазони умумий тартибли колонияларда ўташлик белгилансин.
Жазо ўташ муддати 2021 йил 16 июнь кунидан бошлаб ҳисоблансин.
ХХХга нисбатан қўлланилган “қамоққа олиш” эҳтиёт чораси аслича қолдирилсин.
Жабрланувчи ААА ва ТТТларни судланувчи ХХХга моддий ва маънавий даъвоси йўқлиги инобатга олинсин. 
Жиноят ишига бириктирилган ёзма далиллар жиноят иши ҳужжатларида сақлансин.
Ҳукмдан норози томонлар йигирма сутка муддат ичида, судланувчи ва жабрланувчи ҳукм нусхасини олгандан сўнг шу муддат ичида Тошкент шаҳар судига апелляция тартибида шикоят ёки протест келтиришлари мумкин.

